
СЛУЖБЕН ГЛАСНИК

НА ОПШТИНА ГРАДСКО
	Службен гласник на Општина Градско

излегува по потреба
	
	Број 16 година XXX
12 декември 2025


120.
Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за изработка на урбанистички планови во Општина Градско за 2026 година
Се објавува Програмата за изработка на урбанистички планови во Општина Градско за 2026 година, што Советот на Општина Градско ја донесе на седница одржана на 11.12.2025 година.
Бр.09-467/1
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.

Врз основа на член 22, став 1, точка 1, од Законот за локална самоуправа ("Службен весник на Република Македонија" бр.5/02 и „ Службен весник на Република Северна Македонија“ бр. 202/24), а во врска со член 40 од Законот за урбанистичко планирање("Службен весник на Република Северна Македонија" бр.32/20,111/23,171/24, 224/24,40/25, 101/25 и127/25), Советот на Општина Градско, на 5-та седница одржана на ден  11.12.2025 година ја донесе следната:

П Р О Г Р А М А
за изработка на урбанистички планови во 
Општина Градско за 2026 година

1.ВОВЕД
                Со оваа годишна Програма се планира изработка на урбанистички планови  за село и Урбанистички план за вон населени места во Општина Градско и истата претставува основа за уредување и опремување на градежното земјиште.
Планирањето е основа за создавање на единствена реална функционална целина, преку која се овозможува и отварање на нови локации за: домување, комерцијални и деловни намени, јавни институции, производство, дистрибуција и сервиси и зеленило и рекреација.
Планирањето се овозможува преку:
-изработка на Урбанистички план за село; 
-изработка на Урбанистички план  за вон населено место;
-измена и дополнување на  урбанистички планови;
-Акти со кои се спроведуваат урбанистичките планови (Урбанистички проект и  Урбанистички проект  со план за парцелизација)

2.ПЛАНИРАЊЕ
              Врз основа на годишната програма за изработка на плановите, општината (нарачател на планот) склучува договор со овластена организација за изработка на урбанистичките планови. Со договорот се утврдува содржина на планот (планска програма), роковите за изработка, начинот на плаќање и други права и обврски на нарачателот и изработувачот на планот.

Финансирањето на урбанистичките планови се планира да се обезбеди со:
1. Средства од надомест за уредување на градежно земјиште

2. Самофинансирање од заинтересирани правни и физички  лица

3. Средства од Буџетот на Р.С.Македонија.

Програмата за изработка на урбанистички планови во 2026 година ќе биде соодветно дополнета.

             Сите финансиски трошоци за изработка на урбанистички план,  Урбанистички план за вон населено место  и  Актите со кои се спроведуваат урбанистичките планови (урбанистички проект и урбанистички проект  со план за парцелизација), а кои се по барање на правни или физички лица се на товар на барателот.
Урбанистичките планови за село и урбанистичките планови вон населено место, чија изработка е поврзана со обележувањето и вклопувањето на бесправните објекти, согласно Законот за постапување со бесправно изградени објекти, ќе бидат дополнително вклучени во годишната програма, соодветно на динамиката на легализирање на објектите.
За 2026 година се планира изработка на следните урбанистички планови и урбанистички планови за вон населени места и  останата  планска  документација: 


2.1. УРБАНИСТИЧКИ ПЛАН ЗА ВОН НАСЕЛЕНО МЕСТО

2.1.1. Урбанистички план вон населено место со класа намена Г 1.8 градби за производство на електрична енегрија на КП 384, КП 385, КП 386, КП 387, КП 388, КП 389, КП 390, КП 391 и КП 392 КО Чичево, општина Градско - во постапка.

2.1.2. Урбанистички план вон населено место Згрополци, за мултинаменски стопански комплекс во м.в.Тркало, КО Згрополци,општина Градско- во постапка.

2.2. УРБАНИСТИЧКИ ПРОЕКТ ВОН ОПФАТ НА УРБАНИСТИЧКИ ПЛАН

2.2.1. Урбанистички проект вон опфат на урбанистички план за Е1.8 - Инфраструктури за пренос на електрична енергија - 10(20)kV кабелски вод поставен на дел од К.П.бр.290, дел од К.П.бр.38/1, дел од К.П.бр.653, дел од К.П.бр.907/3, дел од К.П.бр.657/1, дел од К.П.бр.657/2, дел од К.П.бр.890/2, дел од К.П.бр.669, дел од К.П.бр.906/3, дел од К.П.бр.670, дел од К.П.бр.679, дел од К.П.бр.675, дел од К.П.бр.907/1, дел од К.П.бр.906/2 и дел од К.П.бр.760/2, К.О.Градско, Општина Градско – во постапка

2.2.2. Урбанистички проект вон опфат на урбанистички план за изградба на мост на локален пат од Градско до село Уланци во Општина Градско-во постапка

2.2.2. Урбанистички проект вон опфат на урбанистички план: Нов 10 (20)kV кабелски вод низ КП бр. 389, КП бр. 889, КП бр. 902 и КП бр. 457/2 (КО Градско) – Општина Градско-во постапка 

Заинтересираните правни и физички лица можат да достават до општината  иницијатива за донесување на проектна документација, согласно Законот за урбанистичко планирање.

За секое поднесено барање од правни и физички лица за одобрување на Планска програма за изработка на урбанистички проект или  Урбанистички проект  со план за парцелизација, Советот на Општина Градско носи посебна Одлука за утврдување на потребата од изработка на конкретната Урбанистичко планска документација.

3.ЗАВРШНИ ОДРЕДБИ
Изработувањето на наведените планови го вршат правни лица кои поседуваат лиценца за изработка на урбанистички планови.  

Општина Градско согласно член 39 од Законот за урбанистичко планирање преку Комисијата за урбанизам формирана од Градоначалникот на општината, ќе ги разгледа сите доставени иницијативи за изменувања и дополнувања на урбанистички планови, како и за изработка на нови урбанистички планови. Прифатените иницијативи од страна на Комисијата се доставуваат до Градоначалникот на општината, кој ја предлага на Советот на Општина Градско за вметнување во годишната програма.

           Во зависност од потребите, оваа Програма може да се изменува и дополнува. 

           За реализација  на програмата  потребни се средства во износ од  300.000,00 денари.                              
           Оваа програма влегува во сила со нејзиното донесување, а ќе биде објавена во "Службен гласник на Општина Градско".
Бр.08-452/3
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
121.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за работа во областа на располагањето со градежно земјиште во сопственост на Република Северна Македонија на подрачјето на Општина Градско за 2026 година
Се објавува Програмата за работа во областа на располагањето со градежно земјиште во сопственост на Република Северна Македонија на подрачјето на Општина Градско за 2026 година, што Советот на Општина Градско ја донесе на седница одржана на 11.12.2025 година.
Бр.09-467/2
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.

Врз основа на член 99 став 1 алинеа прва од Законот за градежно земјиште (“Службен весник на РМ“, бр. 15/15, 98/15, 193/15, 226/15, 31/16, 142/16, 190/16,„Службен весник на РСМ“ бр. 275/19, 90/20, 101/21, 153/23, 61/24, 224/24, 233/24 и 87/25), член 36 став 1 точка 15 од Законот за локалната самоуправа (“Службен весник на РМ“, бр. 05/02 и „ Службен весник на РСМ“ бр. 202/24) и член 17 од Статутот на Општина Градско (“Службен гласник на Општината Градско”, број 2/06, 7/21, 4/22 и 11/23), 
Советот на Општина Градско на 5-та седница одржана на 11.12.2025 година, донесе:

П Р О Г Р А М А
за работа во областа на располагањето со градежно земјиште во сопственост на Република Северна Македонија на подрачјето на Општина Градско 
за 2026 година

Вовед

· Општ дел

А) Просторен опфат и предмет на Програмата

Б) Основи за изработка на Програмата

· Законски основ

· Основни плански документи

В) Лица вклучени во изработка на Програмата

Глави на Програмата

1. Цели на Програмата

· Општи цели на Програмата

· Конкретни цели на Програмата по населени места, урбани блокови и локалитети

2. Обем и преглед на градежно земјиште што е предмет на Програмата (групирани по урбанистички план)

· Градежна парцела што ќе биде предмет на менаџирање во тоа населено место

· Графички прилог со одбележана градежна парцела што ќе биде предмет на менаџирање во тоа населено место

· Детален преглед на градежната парцела

а.
Градежна парцела што ќе биде предмет на отуѓување по пат на јавно надавање
3. Маркетинг стратегија за промоција на градежното земјиште што е предмет на оваа Програма

· Дефинирање на целна група за оделни групи на градежни парцели

· Дефинирање на најефикасните маркетинг пристапи, алатки и канали

· Дефинирање на опфатот и трошоците поврзани со имплементација на маркетинг стратегијата

· Дефинирање на временската рамка за имплементација на маркетинг стратегијата

· Лица задолжени за имплементација на маркетинг стратегијата

4. Динамика на реализација на Програмата

· Пропишување на условите за надавање

· Лица надлежни за реализација на Програмата

5. Проценка на финансиските приливи по основ на реализација на Програмата (приходна страна на Програмата)

6. Проценка на финансиските средства потребни за реализација на Програмата (расходна страна на Програмата)

7. Преодни и завршни одредби
Содржина и теми во Програмата

ВОВЕД

· Општ дел 


Во член 7 од Законот за градежно земјиште (“Службен весник на РМ“, бр. 15/15, 98/15, 193/15, 226/15, 31/16, 142/16, 190/16,„Службен весник на РСМ“ бр. 275/19, 90/20, 101/21, 153/23, 61/24, 224/24, 233/24 и 87/25) е предвидено дека градежното земјиште може да биде во сопственост на Република Северна Македонија, во сопственост на општините, општините во градот Скопје и градот Скопје, во сопственост на, јавните претпријатија, акционерски друштва и други субјекти основани од Владата на Република Северна Македонија и Собранието на Република Северна Македонија и во сопственост на домашни и странски физички и правни лица, под услови утврдени со овој и друг закон.  


Сопственоста на градежното земјиште создава права и обврски и служи за доброто на сопственикот и на заедницата. 

Сопственоста на градежното земјиште вклучува и право на градење на земјиштето. Одлука за стекнување на сопственост на градежното земјиште за општините, општините во градот Скопје и градот Скопје донесува Советот.


Сопственоста на градежното земјиште на општините, општините во градот Скопје и градот Скопје, вклучува право на градење на земјиштето, користење на земјиштето, право на пренесување на правото на градење на други лица, како и право на отуѓување на градежното земјиште.  


Со градежното земјиште сопственост на Република Северна Македонија управува Владата на Република Северна Македонија. 


Градежното земјиште наменето за општа употреба можат да го користат сите правни и физички лица, општините, општините во градот Скопје и градот Скопје. Правото на користење Владата на Република Северна Македонија може да го пренесе на општините.

Сопственоста на градежното земјиште ја опфаќа неговата површина и се она што е со него трајно поврзано, а се наоѓа над или под површината. 


Градежното земјиште е добро од општ интерес за Република Северна Македонија, а уредувањето на градежното земјиште е од јавен интерес.


Градежното земјиште може да биде изградено и неизградено, уредено и неуредено. Изградено градежно земјиште е земјиште на кое е изграден објект од траен карактер и земјиштето што служи за редовна употреба на објектот во граници на градежната парцела. 


Уредено градежно земјиште е земјиште опремено со комунална инфраструктура, додека неуредено е земјиште на кое нема изграедно комунална инфраструктура. 

Градежно земјиште е земјште кое е планирано со урбанистички план или урбанистичка планска документација.

Градежна парцела е дел од градежното земјиште, чии граници се утврдени со урбанистички план или урбанистичка планска документација и може да се состои од една, од дел или од повеќе катастарски парцели. 


Објект од траен карактер е објект изграден со дoкументација (одобрение) и заведен во јавните книги за недвижности. 


Објект од времен карактер е објект поставен со одобрение за поставување до реализација на урбанистички план или урбанистичка документација. Времените објекти не се дел од градежното земјиште и врз основа на нив не може да се стекне сопственост на градежното земјиште. 


Инфраструктурен објект е подземна или надземна градба за инсталации од комуналната инфраструктура. 


Прометот на градежното земјиште е слободен. 


Градежното земјиште сопственост на Република Северна Македонија може да се отуѓи, даде на користење (концесија или јавно приватно партнерство), даде под долготраен и краткотраен закуп, разменува или да се востановат други стварни права.

А) Просторен опфат и предмет на Програмата                                                                      

 Предмет на Програмата е менаџирање со градежното земјиште во сопственост на Република Северна Македонија што се наоѓа на територијата на Општина Градско, дефинирана според територијалната организација на Република Северна Македонија, за време на календарска 2026 година. 
За да може да се врши отуѓување, давање под закуп, на градежното земјиште потребно е да се изработи мапа на државното градежно земјиште во општината со сите нумерички податоци за истото.

Важен фактор во оваа постапка е и категоријата урбанистички план, односно урбанистичките планови врз основа на кои може да се издаде одобрение за градење.

Во текот на годишната  програмата се предвидува предмет на менаџирање со градежното земјиште во сопственост на Република Северна Македонија да бидат градежните парцели што се наоѓаат на територија на следното населено место: Градско. 

Б) Основи за изработка на Програмата

· Законски основ

Законски основ на програмата за управување со градежното земјиште се: Закон за локалната самоуправа (“Службен весник на РМ“, бр. 05/02 и „ Службен весник на РСМ“ бр. 202/24), Закон за градежно земјиште (“Службен весник на РМ“, бр. 15/15, 98/15, 193/15, 226/15, 31/16, 142/16, 190/16,„Службен весник на РСМ“ бр. 275/19, 90/20, 101/21, 153/23, 61/24, 224/24, 233/24 и 87/25) и Статутот на Општина Градско (“Службен гласник на Општината Градско”, број 2/06, 7/21, 4/22 и 11/23). 

· Основни плански документи

Други документи потребни за  изработка на Програмата се следните стратешки, развојни и плански документи донесени на локално ниво:

· Стратегија за локален економски развој на Општина Градско за плански период од 2024 – 2027 година. 

· Годишен план за вработување на Општина Градско за 2026 година.

· Измена и дополна на УПС- Урбанистички план за село Градско, Општина Градско, усвоен од Советот на Општина Градско со одлука бр.08-89/10 од 26.02.2021 година, објавен во Службен гласник бр.2/21 на 01.03.2021 година.

· Донесени локални урбанистички плански документации и архитектонски урбанистички проекти

· Урбанистички планови за вон населените места

· Програма за изработка на урбанистички планови во 2026 година

· Други стратешки документи

В) Лица вклучени во изработка на Програмата

· Пецо Кузманов, Виш соработник за градежно земјиште, пресметување на комуналии и следење на реализација на инфраструктуктурни проекти;

ГЛАВИ НА ПРОГРАМАТА

1. Цели на Програмата

· Општи цели на Програмата

Обезбедување на услови за социо-економски развој на општината, преку правење просторни услови за развој.

· Конкретни цели на Програмата по населени места, урбани блокови и локалитети

Заинтерсираните граѓани за изградба на сопствени простори за обавување на дејност можат да ја реализираат својата потреба, а со тоа да придонесат за развој на населеното место/локалитет, користење на локалните ресурси, вработување на лица, обезбедување на подобри услови за живеење.

2. Обем и преглед на градежно земјиште што е предмет на Програмата (групирани по населено место и по урбанистички план)

· Графички прилог со одбележана градежна парцела што ќе биде предмет на менаџирање во тоа населено место, идентификувана со број на градежна парцела.

а. Градежни парцели што ќе бидат предмет на оттуѓување по пат на јавно надавање

- КП 29/2 КО Градско, 57/1 KO Згрополци и КП 20 КО Згрополци
б. Градежни парцели што ќе бидат предмет на издавање на долготраен закуп по пат на јавно надавање

 - нема 

в. Градежни парцели што ќе бидат предмет на издавање на краткотраен закуп по пат на издавање

- нема

г. Градежни парцели што ќе бидат предмет на давање на користење заради давање на концесија или јавно приватно партнерство

- нема 

3. Маркетинг стратегија за промоција на градежното земјиште што е предмет на оваа Програма

· Дефинирање на целни групи за оделни групи на градежни парцели

· Дефинирање на најефикасните маркетинг пристапи, алатки и канали

· Дефинирање на опфатот и трошоците поврзани со имплементација на маркетинг стратегијата

· Дефинирање на временската рамка за имплементација на маректинг стратегијата

· Лица задолжени за имплементација на маркетинг стратегијата
Определувањето на маркетинг стратегијата започнува со дефинирање/ претпоставување на заинтересираните страни за купување/изнајмување на одредени делови од градежното земјиште. Заинтересираните страни се всушност потенцијалните купувачи/изнајмувачи на земјиштето и идни инвеститори, односно претставуваат целна групата на активностите од маркетинг стратегијата.

Со оглед на различната намена и местоположба на градежното земјиште што ќе биде понудено, логично е целните групи за одделни локации да бидат различни. Следен чекор е идентификување на најефикасните маркетинг пристапи, алатки и канали за комуницирање/промовирање на понудата до заинтересираните страни. Маркетинг пристапот, алатките и каналите за комуницирање/промовирање се лимитирани од повеќе аспекти, но главно од финансиската моќ на општината. Како и да е, маркетинг стратегијата мора да обезбеди испраќање на вистинска, навремена и прецизна информација на вистинска адреса.

4. Динамика на реализација на Програмата

Со цел минимизирање на финасиските трошоци поврзани со објавата на огласи за отуѓување, се предвидува градежната парцела што  е предмет на годишната Програма за отуѓување во 2026 да се изврши еднаш.

· Пропишување на условите за надавање

Се пропишуваат/определуваат следните параметри: висината на депозитот за учество, определување на интернет страницата на која ќе се врши надавањето, одредување на условите за учество, пропишување на други обврски и се наведуваат останати релевантни информации во врска со надавањето.

· Лица надлежни за реализацијата на Програмата 

Формираната комисија за продажба на градежното земјиште од страна на општината, која ќе ја спроведува целата постапка за отуѓување на земјиштето, ќе биде надлежна за за реализација на програмата.

5. Проценка на финансиските приливи по основ на реализација на Програмата (приходна страна на Програмата)

Проценката на финансиските приходи се прави кумулативно за секое населено место одделно, според просечната пазарна цена за метар квадратен градежно земјиште по зони во тоа населено место или локалитет, и тоа:

· Градско: 500 000 денари. 
Проценка е дека во 2026 година ќе се оттуѓи предвидените  Градежни парцели што ќе бидат предмет на отуѓување по пат на јавно надавање.

6. Проценка на финансиските средства потребни за реализација на Програмата (расходна страна на Програмата)

Финансиските средства потребни за реализација на програмате се состојат од збир на проценетите финансиски средства потребни за реализирање на следните активности:

· Трошоци по основ на администрирање на постапките за отуѓување, односно давање под закуп на градежното земјиште 

· трошоци за промовирање, односно рекламирање на градежните локации што ќе бидат предмет на отуѓување, односно давање под закуп на градежното земјиште 

7. Преодни и завршни одредби
· Програмата ја усвојува Советот на општината.

· Програмата може да се изменува и дополнува на начин и постапка иста по која и се донесува.

· За спроведувањето на оваа Програма надлежен е Градоначалникот на општината.
· Програмата влегува во сила наредниот ден од денот на објавувањето во Службениот гласник на општината.
Бр.08-452/4
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
122.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за активностите на општина Градско во

областа на образованието за 2026 година

Се објавува Програмата за активностите на општина Градско во областа на образованието за 2026 година, што Советот на Општина Градско ја донесе на седница одржана на 11.12.2025 година.
Бр.09-467/3
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.

Врз основа на член 22, став 1, точка 8 и член 36, став 1, точка 6 од Законот за локалната самоуправа („Службен весник на РМ“ бр.5/02 и „Службен весник на РСМ“ бр.202/24), член 157, став 3 од Законот за основното образование („Сл. Весник на РСМ“ бр.161/19 и 229/20)  и член 17 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23), 

Советот на Општина Градско на седницата одржана на 11.12.2025 година, донесе 
 ПРОГРАМА 

за активностите на општина Градско во

областа на образованието за 2026 година

I. ЦЕЛИ 

Основни цели на Програмата за активностите на општина Градско во областа на образованието во 2026 година се: 

· Обезбедување активен однос на Советот на општина Градско кон задоволување на  потребите и интересите на граѓаните од областа на образованието; 

· Изнаоѓање форми за ефикасно и економично одвивање на образовниот процес;
· Планирање на развојот на образованието; 

· Подобрување на квалитетот на воспитно-образовниот процес во рамки на законските можности. 

II. АКТИВНОСТИ 

Активностите на општина Градско во областа на образованието во 2026 година ќе бидат насочени кон поттикнување, поддржување и помагање за остварување на целите на оваа Програма. 


Општина Градско во насока на остварување на горе наведените цели за тековната 2026 година планира да ги реализира следните активности:

	Активности на општина Градско за 2026 година

	Р.бр.
	Активности
	Носител на активноста
	Буџет

	1
	Обезбедување на стипендии за најдобар основец, средношколец и студент на кои ќе им биде исплатен месечен износ во времетраење од 9 (девет) месеци
	Општина Градско
	90.000,00 денари

	2
	Бесплатен оброк за учениците од прво до петто одделение во основното училиште
	Општина Градско
	2.200.000,00 денари  

	3
	Обезбедување на училишен прибор за првачињата во ООУ„Даме Груев“ Градско
	ООУ „Даме Груев“ Градско 

Општина Градско
	50.000,00 денари

	ВКУПНО:                                                           2.340.000,00   
                                                                                   денари                                                             


III. ФИНАНСИРАЊЕ


Активностите од областа на образованието утврдени со оваа Програма ќе се финансисраат со средства од Буџетот на општина Градско за 2026 година.

Советот на општина Градско ќе ги поддржи институциите и здриженијата на граѓани кои ќе реализираат проекти од областа на образованието, финансирани од други инвеститори- заинтересирани партнери, фондации, бизнис сектор и сл.

IV. ДРУГИ ФОРМИ НА АКТИВНОСТИ 
Други форми на активности со кои ќе се помага образованието се: 

· Обезбедување стручна, техничка и друг вид поддршка со кадри и опрема со која располага општината; 

· Вклучување на општината во проекти на Министерството за образование и наука, странски и домашни донатори.

V. ЗАВРШНИ ОДРЕДБИ 

Оваа Програма влегува во сила од денот на објавувањето во „Службен гласник на Општина Градско“, а ќе се применува од 01.01.2026 година.

Бр.08-452/5
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
123.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за активностите на општина Градско во

областа на спортот за 2026 година

Се објавува Програмата за активностите на општина Градско во областа на спортот за 2026 година, што Советот на Општина Градско ја донесе на седница одржана на 11.12.2025 година.
Бр.09-467/4
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.

Врз основа на член 22, став 1, точка 8 и член 36, став 1, точка 6 од Законот за локалната самоуправа („Службен весник на РМ“ бр.5/02 и Службен весник на РСМ бр.202/24) и член 17 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Советот на Општина Градско на седницата одржана на 11.12.2025 година, донесе 

 ПРОГРАМА 

за активностите на општина Градско во

областа на спортот за 2026 година

I. ЦЕЛИ 

Основни цели на Програмата за активностите на општина Градско во областа на спортот во 2026 година се: 

· Учество на општината во организирањето и збогатувањето на спортско-  рекреативниот живот; 

· Создавање услови за реализирање на спортско- рекреативните активности на граѓаните, жените и мажите, девојчињата и момчињата, особено младите и здруженијата на граѓани од областа на спортот;
· Афирмација на сите спортски клубови и поединци кои постигнуваат успех во Репулика Македонија и надвор од неа.
II. АКТИВНОСТИ 

Активностите на општина Градско во областа на спортот во 2026 година ќе бидат насочени кон поттикнување, поддржување и помагање за остварување на целите на оваа Програма. 


Општина Градско во насока на остварување на горе наведените цели за тековната 2026 година планира да ги реализира следните активности:

	Активности на општина Градско за 2026 година

	Р.бр.
	Активности
	Носител на активноста
	Буџет

	1
	Поддршка на спортски клубови
	Општина Градско
	300.000,00 денари

	ВКУПНО:                                                               300.000,00

                                                                                    денари


III. ФИНАНСИРАЊЕ


Активностите од областа на спортот утврдени со оваа Програма ќе се финансисраат со средства од Буџетот на општина Градско за 2026 година.

При реализирање на Програмата, Советот на општина Градско ќе ги поддржи институциите и здриженијата на граѓани кои ќе реализираат проекти од областа на спортот, финансирани од други инвеститори- заинтересирани партнери, фондации, бизнис сектор и сл.

IV. ДРУГИ ФОРМИ НА АКТИВНОСТИ 
Други форми на активности со кои ќе се помага спортот се: 

· Обезбедување стручна, техничка и друг вид поддршка со кадри и опрема со која располага општината. 

V. ЗАВРШНИ ОДРЕДБИ 

Оваа Програма влегува во сила од денот на објавувањето во „Службен гласник на Општина Градско“, а ќе се применува од 01.01.2026 година.

Бр.08-452/6
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
124.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за работа на Комисијата за еднакви можности на жените и мажите за 2026 година

Се објавува Програмата за работа на Комисијата за еднакви можности на жените и мажите за 2026 година, што Советот на Општина Градско ја донесе на седница одржана на 11.12.2025 година.
Бр.09-467/5
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 14 од Законот за еднакви можности на жените и мажите (Службен весник  на РМ бр.201/2015) и член 36, став 1, точка 15 од Законот за локална самоуправа (Службен весник на РМ бр. 5/02 и Службен весник на РСМ бр.202/24)

Советот на Општина Градско на седницата одржана на 11.12.2025 година, донесе

ПРОГРАМА 

за работа на Комисијата за еднакви можности на жените и мажите 

за 2026 година

I.ОПШТИ КАРАКТЕРИСТИКИ ЗА ОПШТИНАТА

Општина Градско се наоѓа во средното Повардарие, распространета на двете страни од реката Вардар се до планината Клепа. Преку неа минува регионалниот пат Р-103 и железничката линија Скопје-Велес-Гевгелија-Грција.

Територијата на Општина Градско зафаќа површина од 290км2 и според големината како и според бројот на жители се вбројува во помали општини, со просечна густина на население од 13 жители на 1км2. Општината опфаќа вкупно 16 населени места од кои само 10 се активни. Централно место и седиште на општината е населбата Градско. Други активни населени места се: Виничани, Водоврати, Горно Чичево, Долно Чичево, Грнчиште, Кочилари, Ногаевци, Подлес и Уланци, а останатите 6 меѓу кои Двориште, Згополци, Куридере, Свеќани, Скачинци и Убого се неактивни. Во однос на седиштето на општината има населби кои се оддалечени до 5км, од 5-10км и повеќе од 10км.

Според пописот од 2021 година Општина Градско брои 3233 жители. Во етничкиот состав на населението најбројни се Македонците (72,4%), Бошњаци (10,8%), Албанци (2,8%), Турци (2,4%), Роми (5,7%), Срби (0,4%) и останати (1,4%). Според половата структура жени се 48%, а мажи 52%.

Во општинската администрација вработени се 22 лица од кои 13 се жени и 9 се мажи.







II.ВОВЕД

Дефиниција:

„Под жена се подразбира лице родено со женски биолошки пол, а под маж се подразбира лице родено со машки биолошки пол, без разлика на нивните внатрешни чувства или самоидентификација“.

Во составот на Општина Градско формирана е Комисија за еднакви можности на жените и мажите како негово постојано тело. Комисијата за еднакви можности на жените и мажите (во понатамошниот текст КЕМ) формирана е со цел да го промовира и имплементира Законот  за еднакви можности на жените и мажите на локално ниво. Комисијата за еднакви можности на жените и мажите е составена од пет членови од Советот на општината и координатор  од вработените во општинската администрација кои треба да ги спроведуваат активностите планирани во Програмата, како и изготвување на Извештај за реализираните активности за предходната година.

III.ЦЕЛ И ЗАДАЧИ НА ПРОГРАМАТА

Програмата за работа на Комисијата за еднакви можности на жените и мажите за 2026 година ги дефинира следните општи цели:

· Промоција  на принципот за воспоставување  еднакви можности на жените и мажите во сите сфери на јавниот, општествениот и приватниот сектор, вклучување во активностите за развој на заедницата во сите сфери од општествениот живот  и недискриминација на локално ниво;

· Поттикнување на еднакви можности на жените и мажите за рамноправно учество на жените во јавниот и политичкиот живот на локално ниво;

· Промоција и развивање на правата на жените во областа на образованието и здраството;

· Зајакнување на соработката помеѓу Комисијата за еднакви можности на жените и мажите со граѓанските невладини организации (НВО) на локално и национално ниво.

Главна задача на општината и Комисијата е да работат на унапредување на состојбата на жените и на обезбедување еднакви можности за жените и мажите на локално ниво преку процесот на изготвување на политики, нивно спроведување, мониторинг и евалуација на постигнатите резултати.

IV.АКЦИСКИ ПЛАН

Табела со активности
	ПРОБЛЕМ
	ПЕРИОД
	ЦЕЛ
	АКТИВНОСТИ
	ПОКАЗАТЕЛИ
	БУЏЕТ

	Се почестата појава и земањето замав на овие болести
	Октомври 2026г
	Поттикнување на жената за редовни прегледи 
	-Трибина на тема ,,Превенција, откривање и лекување на рак на дојка“.
	Организирање на трибини


	10.000,00 денари

	Недоволно познавање на ризик фактори и улогата на исхраната за појава на дијабет
	Во текот на 2026г
	Едукација за превенција  
	-Трибина на тема ,,Ризик фактори и превенција од дијабет“.
	Организирање на трибини


	3.000,00 денари

	Недоволно познавање на Законот за еднакви можности на жените и мажите и правата и можностите кои произлегуваат од овој закон
	Во текот на  2026г
	Прогрес на родовата еднаквост и недискриминација на локално ниво
	-Организирање на трибини за запознавање со правата и можностите кои произлегуваат од Законот за еднакви можности на жените и мажите 

-Изработка на информативен материјал
	Организирање на трибини

Дистрибуирање на флаери
	2.000,00 денари

	Недоволно познавање во врска со поволностите кои ги нуди земјоделското стопанство

	Во текот на 2026г
	Информирање за можностите и условите за вклучување во земјоделското стопанство

	-Трибина на тема ,,Жената земјоделец и менаџер,,

-Помош околу комплетирање на потребните документи за регистрирање како ИЗ или земјоделска фирма 
	Организирање на трибини

Организирање на работилници
	3.000,00 денари

	Немањето храброст за јавно говорење и пријавување на насилство врз жените
	ноември, декември 2026г
	Подигнување на свеста за јавно говорење за насилство врз жените и пријавување на истото


	Одбележување на 16 дена активизам за борба против насилство врз жените


	Организирање на трибини

Изработка на флаери
	30.000,00 денари

	Се почестата појава на меѓуврсничко насилство
	Во текот на 2026г
	Препознавање и подигање на свеста за меѓуврсничко насилство кај девојчиња и момчиња  (bulling)
	Трибина на тема „Стоп на меѓуврсничкото насилство кај девојчињата и момчињата (bulling)
	Организирање на трибини


	2.000,00 денари

	ВКУПНО:
	50.000,00 денари


V.ЗАВРШНИ ОДРЕДБИ

Програмата е само предлог на КЕМ, сите активности кои ќе бидат дополнително предложени, а се реално остварливи, ќе бидат прифатени и реализирани со помош на Градоначалникот, ЕЛС, како и други субјекти кои се расположени за соработка, се со цел создавање еднакви можности за сите.

До Секторот за еднакви можности при Министерството за труд и социјална политика од страна на координаторот за еднакви можности на жените и мажите ќе се достави годишен извештај за имплементација на активностите и реализација на целите  во законски предвидениот рок.                       

Оваа Програма влегува во сила осмиот ден од денот на објавувањето во „Службен гласник на општина Градско“.

Бр.08-452/7
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
125.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Програмата за социјална заштита, заштита на децата и социјална заштита за потребите на граѓаните на Општина Градско за 2026 година

Се објавува Програмата за социјална заштита, заштита на децата и социјална заштита за потребите на граѓаните на Општина Градско за 2026 година, што Советот на Општина Градско ја донесе на седница одржана на 11.12.2025 година.
Бр.09-467/6
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
ПРОГРАМА
 ЗА СОЦИЈАЛНА ЗАШТИТА, 

ЗАШТИТА НА ДЕЦАТА И ЗДРАВСТВЕНА ЗАШТИТА ЗА ПОТРЕБИТЕ НА ГРАЃАНИТЕ НА

ОПШТИНА ГРАДСКО ЗА 2026 ГОДИНА

I. ВОВЕД

Остварувањето на социјалната, детската и здравствената заштита во Општина Градско се заснова на примената на Законот за социјална заштита (,,Службен весник на РСМ“ бр.104/19) и Законот за изменување и дополнување на законот за социјална заштита(,,Службен весник на РСМ “ бр.146/19, бр.275/19, бр.302/20, бр.311/20, бр.163/21, бр.294/21,бр.99/22, бр.236/22, Одлуката на Уставниот суд У.бр.27/2020 и У.бр.289/2020 објавена во „Службен весник на РСМ“ бр.273/22 и бр.65/23, Законот за здравствена заштита(,,Службен Весник на РМ’’ бр.43/2012 година и измените и дополнувањата во Службен весник на РМ бр.145/2012, 87/2013, 164/2013, 39/2014, 43/2014, 132/2014, 188/2014, 10/2015, 61/2015, 154/2015, 192/2015, 17/16 и 37/16, Одлука на Уставниот суд на Република Македонија У.бр. 49/2016, бр. 93/17, бр.20/19, бр.101/19, бр.153/19, бр.180/19,  бр.275/19 , бр.275/19, бр.77/21, бр.122/21, бр.178/21, бр.150/22,бр.236/22 и бр.199/23), Законот за заштита на деца (,,Службен Весник на РМ’’ бр.23/13, 12/14, 44/14, 144/14, 10/15, 25/15, 150/15, 192/15, 27/16, 163/17, 21/18, 198/18, 104/19 и 146/19, 275/19, 311/20, бр.294/21, бр.150/22, бр.236/22 и бр.236/22).
Според овие закони, општината, градот Скопје и општините во градот Скопје организираат и обезбедуваат спроведување на здравствена, социјалната заштита и заштита на децата, преку донесување сопствени Програми за специфичните потреби на граѓаните од областа на социјалната заштита (за лица со телесна попреченост, децата без родители и родителска грижа, децата со посебни потреби, децата на улица, децата со воспитно социјални проблеми, децата со еднородителски семејства, лицата изложени на социјален ризик, лицата засегнати со злоупотреба на дроги и алкохол, старите лица без семејна грижа, преку вонинституционални и институционални облици на социјална заштита, домување на лицата изложени на социјален ризик, подигање на свеста на населението за потребите од обезбедување на социјална заштита), заштита на децата (преку згрижување и воспитание на деца од предучилишна возраст, одмор и рекреација, други облици на детска заштита) и здравствената заштита (во поглед на унапредување на здравјето, превентвни активности, заштита на здравјето на работниците и заштита при работа и сл.) и ги обезбедуваат обврските утврдени со овој закон и донесуваат општи акти.

Од аспект на надлежноста на единиците на локалната самоуправа во областа на здравствената, социјалната заштита и заштитата на децата, од особена важност е Законот за Локалната самоуправа каде во член 22 (став 7), општините помеѓу другото, се надлежни и за Социјална заштита и заштита на деца, а согласно член 22 (став 9) произлегува надлежноста на општината од областа на здравствената заштита. 

Целта на оваа Програма е развој на интегриран, транспарентен и одржлив систем на здравствена, социјална заштита и заштита на децата, кој ќе обезбеди достапни, ефикасни и квалитетни мерки и услуги креирани според потребите на корисникот. 

Исто така, во планирањето на здравствената, социјалната заштита и заштитата на децата на локално ниво свое значење има и Законот за меѓуопштинска соработка, согласно кој општините можат да основаат заеднички јавни установи. Во Општина Градско преку меѓуопштинска соработка функционира клон на Детската градинка Димче Мирчев – Велес.

II. СОЦИЈАЛНА ЗАШТИТА НА ЛОКАЛНО НИВО


Социјалната заштита е дејност од јавен интерес која се остварува преку мерки, активности, програми и политики за заштита од социјални ризици, превенција и надминување на социјалните проблеми кои неповолно се одразуваат врз добросостојбата на граѓаните, со цел:

· промовирање и одржување на социјална сигурност на граѓаните;
· спречување на социјална исклученост;

· подобрување на квалитетот на живот на граѓaните и

· зајакнување на капацитетите на граѓаните за водење независен, активен и продуктивен живот.
ПЛАНИРАНИ ПРОЕКТИ ОД ОБЛАСТА НА СОЦИЈАЛНАТА ЗАШТИТА КОИ ЌЕ СЕ СПРОВЕДУВААТ ВО ТЕКОТ НА 2026 ГОДИНА

	1. Финансиска поддршка на членови на социјално загрозени семејства во случај на соочување со болест или елементарна непогода

Овие средства ќе се исплаќаат врз основа на поднесено барање од страна на членови на семејства кои се соочиле со ваков вид на социјален ризик.

· Вкупно финансиски средства: 150.000,00 денари

	2. Студентски стипендии – во форма на плаќање на државната партиципација за студирање за деца од семејства во социјален ризик

Средствата за стипендиите ќе се исплаќаат по поднесено барање од страна на студенти кои врз основа на постигнатиот успехот обезбедиле прием на некој од државните универзитети во државна квота на финансирање.

· Вкупно финансиски средства: 36.000,00 денари

	3. Поддршка на социјално ранливи семејства кои имаат талентирани деца кои се истакнуваат во областа на културата, спортот 

· Вкупно финансиски средства: 30.000,00 денари.

	4. Достава на храна и лекови во зимски и отежнати услови кај стари и изнемоштени лица. 

· Вкупно финансиски средства: 5.000,00 денари.

	5. Набавка на социјални пакети 

· Вкупно финансиски средства: донација

	6. Одбележување на Меѓународниот ден на лицата со попреченост 3 Декември

· Вкупно финансиски средства: 40.000,00 денари.

	7. Поддршка на активностите на Здружението на пензионери во Општината

· Вкупно финансиски средства: 20.000,00 денари. 

	8. Новогодишни пакетчиња за деца од семејства во социјален ризик и деца со посебни потреби

· Вкупно финансиски средства: донација

	9. Медицинска сестра во заедницата

Услугата Медицинска сестра во заедницата ќе биде достапна за жителите на општина Градско се со цел осигурување на здравствена и социјална заштита на граѓаните, а особено на лицата во социјален ризик. Оваа услуга опфаќа  домашна посета од медицинска сестра во домот, психолог во домот и/или физиотерапевт  во домот.

· Вкупно финансиски средства: 20.000,00 денари.


III. ЗАШТИТА НА ДЕЦАТА НА ЛОКАЛНО НИВО


Согласно Закон,  заштитата на децата е организирана дејност заснована на правата на децата, како и на правата и обврските на родителите за планирање на семејството и на државата и единиците на локалната самоуправа за водење хумана популациона политика.



Помеѓу надлежностите на Општината од областа на детската заштита се вбројува и згрижувањето и воспитанието на деца од предучилишна возраст. Како што напоменавме погоре во Програмата, во Општина Градско функционира Клон на детската градинка Димче Мирчев од Велес и засега оваа надлежност на општината за згрижување и воспитание на деца од предучилишна возраст се покрива по пат на меѓуопштинска соработка со Општина Велес. 

ПЛАНИРАНИ ПРОЕКТИ ОД ОБЛАСТА НА ДЕТСКАТА ЗАШТИТА КОИ ЌЕ СЕ РЕАЛИЗИРААТ ВО ТЕКОТ НА 2026 ГОДИНА СЕ СЛЕДНИТЕ:

	1. Бесплатна градинка - проект кој има за цел да им ги олесни финансиските трошоци на сите родители кои имаат мали дечиња, со оглед на целокупните последици од екомонската криза и поскапувањето на скоро сите основни продукти неопходни за живот.
Во овој момент детската градинка располага со 50 места за згрижување на деца на возраст од 2 до 6 години кои месечно плаќаат партиципација во висина од 1.500 денари месечно.Средствата потребни за покривање на месечниот трошок  Општина Градско ќе ги покрие од својот буџет почнувајќи од 01.01.2026 година.

Пополнувањето на бројот на деца кои ќе бидат примени во градинка ќе се одвива по веќе воспоставениот ред на чекање за пополнување на испразнети места.



	2. Континуирана обнова на нагледни и дидактички средства согласно потребите на детската градинка во Градско во текот на годината 

· Вкупно финансиски средства: 30.000,00 денари.

	3. Остварување  право  на еднократна парична помош во износ од 20.000,00 денари за секое новородено дете, освен за второродено дете каде висината на средствата е 60.000,00 денари.


IV. ЗДРАВСТВЕНА ЗАШТИТА НА ЛОКАЛНО НИВО


Во поглед на надлежностите во сферата на здравствената заштита на територијата на Општина Градско, активно ќе се вклучиме во промовирањето на здрави стилови на живеење, подигнување на јавната свест и здравствената култура со цел намалување на опасностите и здравствените проблеми кај граѓаните.


 Општината ќе поддржи проекти кои ќе се однесуваат на промоција и унапредување на правата на пациентите, поддршка на кампањи за подигнување на јавната свест за сопственото здравје, ќе ги информира граѓаните за состојбата на евентуални заразни болести на територијата на Општината и секако ќе се вклучи активно во организирање на трибини и советувања од областа на здравствената заштита.

	1. Промотивни активности и организација на трибини

· финансиски средства: 10.000,00 денари.

	2. Обезбедување на социјални пакети со средства за одржување на хигиена 

· финансиски средства: донација

	3. Поддршка на активностите на крводарителите во Општина Градско

· финансиски средства: 30.000,00 денари.


V. БУЏЕТ.


За реализација на активностите и проектите предвидени со оваа програма дел потребните  финансиски средства  ќе бидат  планирани и обезбедени  од Буџетот на општина Градско за 2026 година, но притоа ќе се настојува дел од истите да бидат обезбедени од донации и спонзорства.

VI. ЗАВРШНИ ОДРЕДБИ


Разгледувањето на барањата од граѓаните ќе го врши Комисијата за финансии и локален економски развој формирана од страна на Советот на Општина Градско, за секое барање поединечно, односно градоначалникот, во зависност до кого е доставено барањето, а одобрените средства ќе се уплаќаат на трансакциона сметка на барателот/граѓанинот.


Согласно член 11 од Законот за социјална заштита, Општините донесуваат програми за потребите на граѓаните од областа на социјалната заштита, врз основа на социјалниот план на општината, градот Скопје и општините во градот Скопје, а во  согласност со Националната програма за социјална заштита. Програмите од ставот 1 на овој член се доставуваат до Министерството на мислење.


Програмата за социјална заштита, заштита на децата и здравствена заштита  за потребите на граѓаните на Општина Градско за 2026 година, ќе се применува по добивање на позитивно мислење од страна на Министерството за труд и социјална политика на Република Македонија. 



Бр.08-452/8
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
126.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува

З А К Л У Ч О К

за објавување на Правилникот за измена на Правилникот за утврдување на критериумите, условите и потребната документација за остварување на право на парична помош за новороденче
Се објавува Правилникот за измена на Правилникот за утврдување на критериумите, условите и потребната документација за остварување на право на парична помош за новороденче, што Советот на Општина Градско ја донесе на седница одржана на 11.12.2025 година.
Бр.09-467/7
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 22 став 1 точка 7, член 36 став 1 точка 15 и член 50 став 1 точка 6 од Законот за локалната самоуправа („Службен весник на РМ“ бр.05/02 и „Службен весник на РСМ“ бр.202/24),  и член 17 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23), Советот на Општина Градско на седница одржана на  ден  11.12.2025  година донесе:

ПРАВИЛНИК ЗА ИЗМЕНА НА ПРАВИЛНИКОТ ЗА УТВРДУВАЊЕ НА КРИТЕРИУМИТЕ, УСЛОВИТЕ И

 ПОТРЕБНАТА ДОКУМЕНТАЦИЈА ЗА ОСТВАРУВАЊЕ ПРАВО НА ПАРИЧНА ПОМОШ ЗА НОВОРОДЕНЧЕ  
Член 1


Со овој Правилник се врши изменување и дополнување на Правилникот за утврдување на критериумите, условите и потребната документација за остварување на правото за користење еднократна парична помош за новороденче бр.08-55/8 донесен од Советот на Општина Градско на 26.01.2023 година.
  Член 2 

          Член 2, став 1 се менува и гласи:

 Се обезбедува  еднократна парична помош во висина од:

· за секое новородено дете  во износ од  20.000 денари,

· за второ новородено дете во износ од  60.000 денари.  
Член 3

                 Во член 6 став 2  зборовите 6 (шест) месеци се заменуваат со зборовите:

 3(три ) месеци.                                                          
Член 4
Овој Правилник  влегува во сила наредниот ден од денот на објавување во „Службен гласник на Општина Градско“. 
Бр.08-452/9
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
127.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува
З А К Л У Ч О К

за објавување на Одлуката за доделување  награди по повод  Денот на Општина Градско 16-ти Декември

Се објавува Одлуката за доделување  награди по повод  Денот на Општина Градско 16-ти Декември, што Советот на Општина Градско ја донесе на седница одржана на 11.12.2025 година.
Бр.09-467/8
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 36 став 1 точка 15 од Законот за локалната самоуправа („Службен  весник на РМ“ бр.5/02 и „Службен весник на РСМ“ бр.202/24) и член 17 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23) Советот на Општина Градско на седницата одржана на 11.12.2025 година, донесе

О Д Л У К А

за доделување  награди по повод  Денот на Општина Градско 16-ти Декември

Член 1


Со оваа Одлука по повод  Денот на Општина Градско 16-ти Декември се доделуваат:

Благодарници на следните лица:

1. Д-р Тодор Кичуков

2. Стефан Аризанов

3. Васко Величковски

4. Рафет Муминовиќ

Член 2


Оваа Одлука влегува во сила со денот на донесувањето, а ќе се објави во „Службен гласник на Општина Градско“.

Бр.08-452/10
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
128.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува
З А К Л У Ч О К

за објавување на Одлуката за усвојување на Програма и план за работа на ЗЈП СТАЦИОНАР ШЕПА со предлог Буџет и финансиски план на ЗЈП СТАЦИОНАР ШЕПА за 2026 година
Се објавува Одлуката за усвојување на Програма и план за работа на ЗЈП СТАЦИОНАР ШЕПА со предлог Буџет и финансиски план на ЗЈП СТАЦИОНАР ШЕПА за 2026 година, што Советот на Општина Градско ја донесе на седница одржана на 11.12.2025 година.
Бр.09-467/9
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 36,став (2) од Законот за локалната самоуправа (Службен весник на Република Македонија бр. 05/02 и Службен весник на РСМ бр. 202/24), а во врска со член 11 став (1) точка 7 од Законот за јавните претпријатија („Службен Весник на РМ“ бр. 38/96, 9/97, 6/02, 40/03, 49/06, 22/07, 83/09, 97/10, 6/12, 119/13, 41/14, 138/14, 25/15, 61/15, 39/16, 64/18 и 35/19 и „Службен Весник на РСМ“ бр. 275/19, 82/20 и 89/22),

Советот на Општина Градско  на седницата одржана на ден 11.12.2025 година  донесе,

О Д Л У К А

за усвојување на Одлуката за усвојување на Програма и план за работа на ЗЈП СТАЦИОНАР ШЕПА со предлог Буџет и финансиски план на ЗЈП СТАЦИОНАР ШЕПА за 2026 година 

Член 1

Советот на Општина Градско ја усвои Одлуката за усвојување на Одлуката за усвојување на Програма и план за работа на ЗЈП СТАЦИОНАР ШЕПА со предлог Буџет и финансиски план на ЗЈП СТАЦИОНАР ШЕПА за 2026 година бр. 02-278/3 од 04.12.2025 година, донесена од страна на Управниот одбор на ЗЈП Регионален центар за згрижување на бездомни миленици и ветеринарно здравство СТАЦИОНАР ШЕПА Кавадарци.
Член 2

Оваа Одлука влегува во сила наредниот ден од денот на објавувањето во „Службен Гласник на општина Градско“.

Бр.08-452/11
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
129.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува
З А К Л У Ч О К

за објавување на Одлуката за доделување на финансиски средства
Се објавува Одлуката за доделување на финансиски средства, што Советот на Општина Градско ја донесе на седница одржана на 11.12.2025 година.
Бр.09-467/10
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 36 став 1 точка 15 од Законот за локална самоуправа (Службен весник на РМ бр.5/02) и член 17 од Статутот на Општина Градско (Службен гласник на Општина Градско бр. 02/06, 07/21, 04/22 и 11/23)


Решавајќи по барање на Црвен крст на РСМ, општинска организација Велес број  08-418/2 од 02.12.2025 година, Советот на Општина Градско донесе

О Д Л У К А

за доделување на финансиски средства

Член 1


На  Црвен крст на РСМ, општинска организација Велес му се доделуваат финансиски средства во износ од 10.000,00 денари, за организирање на крводарителска акција по повод 16 декември Денот на општина Градско. 

Член 2


Средствата ќе бидат исплатени на сметка број ххххх во ххххх  банка од Буџетот на општина Градско за 2025 година.

Член 3


Оваа Одлука влегува во сила со денот на донесувањето, а ќе се објави во Службен Гласник на Општина Гардско.
Бр.08-452/12
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.
130.

Врз основа на член 50, став 1, точка 3, од Законот за локалната самоуправа („Службен весник" на РМ бр.5/02 и Службен весник на РСМ бр. 202/24) и член 19 од Статутот на Општина Градско („Службен гласник на Општина Градско“ бр. 02/06, 07/21, 04/22 и 11/23),
Градоначалникот на Општина Градско донесува
З А К Л У Ч О К

за објавување на Одлуката за доделување на финансиски средства
Се објавува Одлуката за доделување на финансиски средства, што Советот на Општина Градско ја донесе на седница одржана на 11.12.2025 година.
Бр.09-467/11
12.12.2025год.

Градско

ГРАДОНАЧАЛНИК

на Општина Градско,

                                                Киро Нацков  с.р.
Врз основа на член 36 став 1 точка 15 од Законот за локална самоуправа (Службен весник на РМ бр.5/02 и „Службен весник на Република Северна Македонија бр. 202/24) и член 17 од Статутот на Општина Градско (Службен гласник на Општина Градско бр. 2/06, 07/21, 04/22 и 11/23)


Решавајќи по барање од Здружение Фолколен Ансамбл „Стоби“ -Градско број  08-455/1 од 10.12.2025 година, Советот на Општина Градско донесе

О Д Л У К А

за доделување на финансиски средства

Член 1


На Здружение Фолклорен Ансамбл „Стоби“ од Градско му се доделуваат финансиски средства во износ од 50.000,00 денари, за покривање на трошоци за учество на настапи.

Член 2

Средствата ќе бидат исплатени на сметка број ххххх во ххххх банка од останати трансфери до невладини организации, програма А0, конто 463190 од Буџетот на општина Градско за 2025 година.

Член 3


Оваа Одлука влегува во сила со денот на донесувањето, а ќе се објави во Службен Гласник на Општина Градско.
Бр.08-452/13
11.12.2025год.

Градско

ПРЕТСЕДАТЕЛ

на Совет на Општина Градско,

Драгана Данева с.р.

